
“İlham Əliyev. İnkişaf – məqsədimizdir” 
çoxcildliyinin 91-ci kitabı çapdan çıxıb

"İlham Əliyev. İnkişaf – 
məqsədimizdir" çoxcildliyinin yenicə 
çapdan çıxmış 91-ci kitabında yer 
alan bu fikirləri dövlətimizin başçısı 
Milli Olimpiya Komitəsində 2018-ci 
ilin idman yekunlarına həsr olunan 
mərasimdəki nitqində söyləyib.

Akademik Ramiz Mehdiyevin 
buraxılışına məsul olduğu çoxcildliyin 
növbəti kitabındakı materiallar 2018-ci 
ilin noyabr ayından 2019-cu ilin yanvar 
ayınadək olan dövrü əhatə edir.

Çoxcildliyin 91-ci kitabında Pre-
zident İlham Əliyevin Belarus və 
Türkmənistan respublikalarına,  Rusiya 
Federasiyasına rəsmi və işgüzar 
səfərləri çərçivəsində keçirdiyi görüşlər, 
habelə imzalanan sənədlər haqqın-
da informasiyalar, dövlət başçılarının 
mətbuata birgə bəyanatlarının mətnləri 
yer alıb. Nəşrdə, həmçinin Azərbaycan 
Prezidentinin Türkiyə, Rusiya, İran, 
ABŞ və digər dövlətlərin, NATO-nun 
yüksəkvəzifəli nümayəndələrini qəbul 

etməsinə dair informasiyalar verilib. 
Dövlətimizin başçısı bütün görüş və 
danışıqlarda diqqəti Ermənistanın 
işğalçılıq siyasətinə yönəldib, dün-
ya ictimaiyyətini Dağlıq Qarabağ 
münaqişəsinin beynəlxalq hüququn 
norma və prinsipləri çərçivəsində 
həllinə dəstək verməyə çağırıb.

Oxucu bu kitabda Azərbaycan Pre-
zidentinin paytaxtımızda iqtisadi, sosial, 
mədəni infrastruktur obyektlərinin 
açılış mərasimlərində iştirakına, XXIV 
Azərbaycan Beynəlxalq telekommuni-
kasiya, innovasiya və yüksək texnologi-
yalar sərgisi – "BakuTel-2018" ilə tanış-
lığına dair materiallarla, "Rossiya-24" 
televiziya kanalına müsahibələrinin 
mətnləri ilə də tanış ola bilər.

Nəşrdə dövlətimizin başçısının 
Azərbaycan ədliyyəsinin 100 illik 
yubileyi münasibətilə respublika-
nın ədliyyə işçilərinə və hakimlərə, 
Azərbaycan müəllimlərinin XV qu-
rultayının, Azərbaycan Respublikası 

Sahibkarlar (İşəgötürənlər) Təşkilatları 
Milli Konfederasiyasının V qurultayı-
nın iştirakçılarına məktubları, Dünya 
Azərbaycanlılarının Həmrəyliyi Günü 
və Yeni il münasibətilə Azərbaycan 
xalqına, Milad bayramı münasibətilə 
Azərbaycanın pravoslav xristian ic-
masına təbriklərinin mətnləri və digər 
məktublar toplanıb. 

Kitabda “Qeydlər”, “Şəxsi adlar”, 
“Coğrafi adlar” göstəriciləri verilib.

“Azərnəşr” tərəfindən buraxı-
lan  91-ci kitabın hazırlanmasında 
Azərbaycan Dövlət İnformasiya Agent-
liyinin (AZƏRTAC) materiallarından 
istifadə olunub.

AZƏRTAC

 � Türkiyənin 
Antalya şəhərində 
İqtisadi Əməkdaşlıq 
Təşkilatı (İƏT) Nazirlər 
Şurasının 24-cü iclası 
keçirilib.

Azərbaycanı iclasda  
Xarici İşlər naziri El-
mar Məmmədyarovun 
rəhbərlik etdiyi geniş tərkibli 
nümayəndə heyəti təmsil 
edib.

Əvvəlcə İƏT-in fəaliyyətini 
əks etdirən film nümayiş 
olunub.

Sonra Tacikistanın 
Xarici İşlər nazirinin müavini 
Xusrav Noziri və İƏT-in Baş 
katibi Hadi Süleymanpurun 
hesabat məruzələri dinlənilib. 
Təşkilatın 2018–2019-cu 
illəri əhatə edən fəaliyyəti 
barədə geniş məlumat verən 
məruzəçilər diqqətə çatdırıb-
lar ki, üzv ölkələrin potensial 
imkanlarını səfərbər etmək 
üçün geniş imkanlar möv-
cuddur. 

Məruzələrdən sonra 
təşkilata sədrlik Tacikistan-
dan Türkiyəyə keçib. Bun-
dan sonra iclası Türkiyənin 
Xarici İşlər naziri Mövlud 
 Çavuşoğlu aparıb. Təşkilatın 
geniş coğrafiyanı əhatə etdi-
yini diqqətə çatdıran nazir bil-
dirib ki, Türkiyə tərəfi İƏT-in 
işini daha da canlandırmaq 
üçün üzv ölkələr və katibliklə 
əlaqələri daha da sıxlaş-
dıracaq. İƏT hədəflərinə 
çatmaq üçün imkanlardan 
daha səmərəli istifadə etməyi 
qarşısına məqsəd qoyub. 
Bunun üçün üzv ölkələr və 
katibliklə əməkdaşlıq daha 
da gücləndiriləcək, İƏT coğ-
rafiyasındakı inkişaf imkan-
larına dair dəyərləndirilmə 
aparılacaq. 

Çıxışında Azərbaycanın 
liderliyi ilə həyata keçirilən 
layihələrin əhəmiyyətindən 
və ölkəmizin İƏT-dəki 

fəaliyyətindən danışan 
Xarici İşlər naziri Elmar 
Məmmədyarov bildirib ki, 
artıq Çin və Avropadan bir 
neçə logistika şirkətinin 
diqqətini cəlb edən Bakı–
Tbilisi–Qars strateji dəmir 
yolu, Yeni Beynəlxalq Dəniz 
Ticarət Limanı, sərmayəçilər 
üçün əlverişli olan azad 
iqtisadi zonanın iddialı kon-
sepsiyası ilə birlikdə, Çinin 
rəhbərlik etdiyi “Bir Kəmər, 
Bir Yol” Təşəbbüsü üçün orta 
dəhliz qismində Transxəzər 
Şərq–Qərb beynəlxalq  
nəqliyyat marşrutu, 
Əfqanıstanın potensialını aç-
maq üçün Lapis Lazuli ticarət 
yolu, həmçinin Şimal–Cənub 
və Cənub–Qərb nəqliyyat 
dəhlizləri bütün İƏT regio-
nunun tranzit potensialının 
artırılmasına yönəlmiş əsas 
infrastruktur layihələridir. Bu 
marşrutların xəritəsinə bax-
sanız bölgəmizdəki ticarət 
arteriyaları və damarları ilə 
bir-birinə bağlı olan şəbəkəni 
görə bilərsiniz. Bu, ticarətin 
asanlaşdırılması üzrə ambi-
siyamızdır. 

Bütün sahələr üzrə 
regionun inkişafına mane 
olan Ermənistanın işğalçılıq 
siyasətinin davam etdiyini 
iştirakçıların diqqətinə çatdı-

ran azərbaycanlı nazir deyib: 
“Antalya Kommünikesində 
də əks olunduğu kimi, hamı-
mız etiraf etməliyik ki, İƏT 
bölgəsində həll olunmamış 
münaqişələr, o cümlədən 
Ermənistan-Azərbaycan 
münaqişəsi bizim hərtərəfli 
əməkdaşlığımızın qarşısını 
alır. Mövcud olan təhdidedici 
reallıqlar yerindəcə həllini 
tapmalıdır ki, ölkələrimiz ara-
sında daha çox əməkdaşlığa 
imkan yaransın. 

Kommünikedə əks 
olunmuş digər mühüm 
bir müddəa isə mövcud 
münaqişələr və birgə 
təhdidlər də daxil olmaqla, 
bölgədəki digər təzyiqlərin 
qarşısını almağı nəzərdə 
tutur. Təəssüf ki, bu, sadəcə 
reallığın siyasi şəkildə əks 
olunması deyil, həmçinin 
bölgəmiz üçün iqtisadi im-
kanların itirilməsi deməkdir. 
Məsələn, əgər torpaqlarımız 
Ermənistan tərəfindən işğal 
olunmasaydı, o zaman İran 
və Naxçıvan arasında birba-
şa dəmir yolu əlaqəmiz ola 
bilərdi”.

İclasda üzv ölkələrin 
nümayəndə heyətlərinin 
rəhbərləri, eləcə də 
müşahidəçi statusu olan 
tərəflər və İƏT-ın alt qu-
rumlarının rəhbərləri çıxış 

ediblər. 
Antalya Kommünikesində 

qeyd olunur ki, Ermənistan 
bölgədə iqtisadi inkişafa 
maneə törədir, xüsusilə də 
Azərbaycana qarşı işğalçılıq 
siyasətini davam etdirməklə 
regionun iqtisadi potensialı-
nın azalmasına səbəb olur. 

İclasdan sonra Türkiyənin 
Xarici İşlər naziri Mövlud 
Çavuşoğlu və İƏT-in Baş ka-
tibi Hadi Süleymanpur birgə 
mətbuat konfransı keçiriblər. 
İqtisadi Əməkdaşlıq 
Təşkilatının inkişaf potensi-
alı və perspektivləri yüksək 
dəyərləndirilib. Jurnalistləri 
maraqlandıran suallar cavab-
landırılıb. 

Qeyd edək ki, Ka-
tibliyi Tehran şəhərində 
yerləşən İƏT 1985-ci ildə 
Türkiyə, İran və Pakistan 
arasında iqtisadi, texniki 
və mədəni əməkdaşlığı 
möhkəmləndirmək məqsədilə 
təsis olunub. 1992-ci ildən 
İƏT-in tamhüquqlu üzvü olan 
Azərbaycan təşkilatda ən 
fəal ölkələrdəndir.

Sabir ŞAHTAXTI,  
AZƏRTAC-ın xüsusi 

müxbiri 

Antalya

“Nezavisimaya qazeta” Azərbaycanın 
Dövlət Bayrağı Günündən yazıb

Məqalədə bayram günü 
Azərbaycanda binalardan dövlət bayra-
ğının asıldığı, ölkəmizdə dövlət rəmzinə 
xüsusi hörmətlə yanaşıldığı bildirilib. 

Dövlət Bayrağı Gününün Azərbaycan 
Prezidenti İlham Əliyevin sərəncamı ilə 
2010-cu ildən qeyd olunduğunu yazan 
məqalə müəllifi bu gün ölkəmizdə dövlət 
və idman tədbirlərinin, hərbi hissələrdə 
andiçmə mərasimlərinin və “Açıq qapı” 
günlərinin keçirildiyini bildirib. Qəzet 
yazır ki, Azərbaycan tarixinin şanlı 
səhifələri ilə bağlı olan bayraq 1918-ci 
ildə Xalq Cümhuriyyəti tərəfindən qəbul 
edilib və ilk dəfə Bakı Dəniz Vağzalında 
sancılıb. 1990-cı ildə o zaman ümum-

milli lider Heydər Əliyevin rəhbərlik 
etdiyi Naxçıvan Muxtar Respublikasının 
ilk sessiyasında dövlət bayrağı kimi 
qəbul edilib. Prezident İlham Əliyevin 
sərəncamı ilə Bakıda AXC-nin şərəfinə 
Müstəqillik abidəsi ucaldılıb. 

Məqalədə Azərbaycan 
istiqlaliyyətinin ideoloqları Əli bəy 

Hüseynzadə və Fətəli xan Xoyski, 
Azərbaycan–Rusiya münasibətləri 
barədə də söhbət açılıb. 

Fəridə ABDULLAYEVA,  

AZƏRTAC-ın xüsusi müxbiri 

Moskva 

Bakı bütünlüklə Azərbaycan bayrağıyla bəzənib

 � Heydər Əliyev Fondunun təşəbbüsü 
ilə 9 noyabr Dövlət Bayrağı Günü münasibətlə 
Bakı şəhərindəki bir sıra binalar və abidələr 
Azərbaycan bayrağı ilə işıqlandırılıb. 

AZƏRTAC xəbər verir ki, “Qız Qalası”,  eləcə də “Alov 
Qüllələri”, “Bakı Kristal Zalı”, Bakı Olimpiya Stadionu və 
digər binalar Azərbaycan bayrağına bürünüb. 

Həmçinin gün ərzində şəhərdəki monitorlarda 
Azərbaycan bayrağı nümayiş olunub. Bütünlüklə üçrəngli 
bayrağımızla bəzənən Bakıda gün ərzində möhtəşəm 
görüntü yaranıb.

Heydər Əliyev Mərkəzində “Heydər Əliyev və 
Azərbaycan tarixi” VI ümumrespublika bilik yarışı

 � Noyabrın 12-də Heydər Əliyev 
Mərkəzində “Heydər Əliyev və Azərbaycan tarixi” 
VI ümumrespublika bilik yarışı keçirilib.

Heydər Əliyev Mərkəzinin 
təşkilatçılığı və Təhsil Nazirli-
yinin dəstəyi ilə reallaşdırılan 
layihədə bu il 49 ali təhsil 
müəssisəsinin komandaları 
iştirak edib.

Tədbirdə məlumat verilib 
ki, 2014-cü ildən etibarən 
hər il həyata keçirilən layihə 
Azərbaycan xalqının ümum-
milli lideri Heydər Əliyevin 
həyat və fəaliyyətinin 
öyrənilməsi, ulu öndərin 
irsinin yaşadılması və gənclər 
arasında təbliği, eyni za-
manda, gənc nəslin elmə, 
maarifləndirici yarışlara ma-
rağının artırılması məqsədini 
daşıyır. Builki yarış isə 12 
Noyabr Konstitusiya Günü-
nün qeyd olunduğu tarixdə 
keçirilir. Ümummilli lider 
Heydər Əliyevin rəhbərliyi 
ilə hazırlanan müstəqil 
Azərbaycan Respublikasının 
ilk Konstitusiyası 1995-ci ilin 
məhz bu günü ümumxalq 
səsverməsi ilə qəbul edilib.

Tədbirdə ulu öndər 
Heydər Əliyevin Konstitusiya 
Günü ilə bağlı çıxışını əks 
etdirən videoçarx nümayiş 
olunub.

Diqqətə  çatdırılıb 
ki,   “Heydər Əliyev və 
Azərbaycan tarixi” bilik 
yarışında iştirak edən koman-
dalar hazırlıq məqsədilə 
oktyabrın 29-dan noyabrın 
7-dək Mərkəzdəki Heydər 
Əliyev Muzeyini ziyarət edib, 
burada toplanmış məlumat 

və eksponatlar, foto və video-
materiallarla tanış olublar.

Sonra tələbələrin yarışa 
hazırlığını əks etdirən vide-
oçarx nümayiş olunub. Bu il 
Azərbaycan–Fransız Univer-

sitetinin (UFAZ) komandasi 
ilk dəfə, Naxçıvan Dövlət 
Universitetinin komandası 
isə dördillik fasilədən sonra 
yenidən bilik yarışına qatılıb.

Bilik yarışında suallar ulu 
öndər Heydər Əliyevin irsini, 
Azərbaycan tarixinin mühüm 
dövr və hadisələrini əhatə 
edib.

Münsiflər heyətində 
Heydər Əliyev Mərkəzi, 
Təhsil Nazirliyi və 

Azərbaycan Milli Elmlər 
Akademiyası Tarix İnstitutu-
nun nümayəndələri təmsil 
olunublar.

Bilik yarışında Daxili  
İşlər Nazirliyinin Polis 
Akademiyasının komandası 
birinci, Dövlət Təhlükəsizliyi 
Xidmətinin Heydər Əliyev 
adına Akademiyası ikinci, 

Azərbaycan  Respublikası 
Dövlət Sərhəd Xidməti 
Akademiyasının koman-
dası üçüncü yerlərə layiq 
görülüblər.

Qalib komandalar müka-
fatlandırılıb. Onlara diplom və 
medallar, qalib komandanın 
kapitanına kubok təqdim 
edilib.

Yarışın qalibi olan Da-
xili İşlər Nazirliyinin Polis 
Akademiyasının koman-
dasının kapitanı Bəxtiyar 

Əlizadə bu cür genişmiq-
yaslı bilik yarışlarının təşkil 
edilməsində böyük rolu olan 
Heydər Əliyev Mərkəzinə 
minnətdarlığını bildirib. Qeyd 
edib ki, ulu öndərin irsinin, 
tariximizin öyrənilməsi hər 
bir Azərbaycan vətəndaşının 
borcudur. “Heydər Əliyev 
və Azərbaycan tarixi” VI 

ümumrespublika bilik yarı-
şında iştirak edən ali təhsil 
müəssisələrinin komanda-
ları yüksək bilik nümayiş 
etdiriblər. Buna baxmayaraq, 
biz qələbə qazandıq.

Daxili İşlər Nazirliyinin Po-
lis Akademiyasının müəllim-
professor heyətini, kursant-
larımızı və komandamızın 
üzvlərini təbrik edirəm.

 AZƏRTAC

“Azərbaycan bu gün dünya miqyasında çox böyük hörmətə layiq 
olan ölkə kimi tanınır. Bizim beynəlxalq nüfuzumuz artır. Mən bunu 
dəfələrlə qeyd edirəm və bu, sadəcə olaraq, sözdə deyil. Beynəlxalq 
təşkilatların Ermənistan–Azərbaycan, Dağlıq Qarabağ münaqişəsi ilə 
bağlı bizim mövqeyimizi əks etdirən bir çox qərar və qətnamələri olub. 
İkitərəfli sazişlərimizdə bu məsələ bizim mövqeyimizi əks etdirərək, öz 
həllini tapıb. Avropa İttifaqı ilə tərəfdaşlıq prioritetləri sənədinin imzalan-
ması çox əlamətdar hadisə idi. Bu sənəddə göstərilir ki, Azərbaycanın 
ərazi bütövlüyü, suverenliyi, sərhədlərinin toxunulmazlığı dəstəklənir. 
NATO-nun Zirvə Görüşündə ərazi bütövlüyümüzlə bağlı çox önəmli 
məsələ öz əksini tapıbdır. İkitərəfli imzalanmış sənədlərdə daim bizim 
mövqeyimiz öz əksini tapır”.

İƏT Nazirlər Şurasının qəbul etdiyi Antalya Kommünikesində 
Ermənistanın işğalçılıq siyasəti qətiyyətlə pislənib

R
usiyanın “Nezavisi-
maya qazeta” nəşri 
Azərbaycanın Dövlət Bay-

rağı Gününə həsr olunmuş “Bir 
kərə yüksələn bayraq müstəqil 
Azərbaycanın rəmzi kimi hər 
zaman dalğalanacaq” sərlövhəli 
məqalə dərc edib. 

